
AKCIJAKURIR "Pala" kriminalna grupa Kineza i bh. građana

U koferima iznijeli
23 miliona KM iz BiH
Osumnjičeni se terete da su preko GP Orašje iznosili novac u
Hrvatsku, tamo ga polagali na bankovne račune i putem transakcija
kupovali kinesku robu koja je nacrno prodavana u BiH

Novac kojim su ku-
povani kineski pro-
izvodi, distribuirani

u prodavnice širom
BiH, iznošen je u koferima iz
naše zemlje u Hrvatsku. Na
ovaj način je iz BiH iznese-
no oko 23 miliona maraka, te
je izbjegnuto plaćanjc pore-
za u visini od oko tri miliona
maraka.

Saradnja sa USKOK-om

Na osnovu ovog podatka, dobi-
jenog u toku istrage, Tužilaštvo
BiH je naredilo premetačinu
20 objekata u raznim dijelo-
vima naše zemlje, uključujući
i radnje na pijaci Arizona, te
prodavnice i druge objekte u
Brčkom, Orašju, Tuzli, Sraje-
vu, te u gradovima u Hrvatskoj.
Akciju kodnog naziva „Kurir",
provelaje SIPA, u saradnji sa
službenicima Uprave za indi-
rektno oporezivanje.

- Istraga koja se vodi duži
vremenski period, rađena
je u saradnji sa istražioci-
ma USKOK-a iz Republike
Hrvatske, a pod istragom u
BiH je najmanjc 10 fizičkih
i pravnih osoba, od čega su
dio državljani BiH, a dio dr-
žavljani NR Kine, te sa njima
povezana preduzeća i pravne

osobe - kazao nam je por-
taprol Tužilaštva BiH Boris
Grubešić.
Granični prelaz Orašje
Optuženi se terete da su u pe-
riodu od augusta 20 1 4. do de-
cembra 2015. godine, preko
Graničnog prelaza Orašje, u
koferima iznosili novac, koji
su polagali na račune u pojedi-
nim bankama u Hrvatskoj . Tim

novcem je, putem bankovnih
transakcija, kupovana roba iz
Kine kojom su snabdijevane
prodavnice širom BiH, a koja
je prodavana nacrno.

U toku akcije oduzeta je veća
količina gotovog novca, oko
400.000 maraka, zatim oruž-
je, teretna i putnička vozila, te
poslovna dokumentacija.

Osumnjičeni u ovoj akci-
ji tcrete se za krivična djela

pranje novca, te porezna uta-
ja i prevara.

Zanimalo nas je zašto ova-
kva akcija nije provedena i ra-
nije, kada je u BiH bilo daleko
više prodavnica sa kineskim
proizvodima, odnosno kada je
promet na prijaci Arizona bio
neuporedivo veći. Medutim,
iz Tužilaštva BiH nisu imali
bilo kakav komentar na ovo
pitanje. A.ŠA.

U prevare uključeni i državljani Kine foto: k.softić


